Коми Республикаса культура министерство дасьтас 2012-2014 воясӧ  вӧзӥӧмъяс Евро-Арктическӧй Баренц дінмуын (БЕАР) войтыръяскостса проектъясын участвуйтӧм вылӧ вӧзйӧмъяс. 

 Та йылысь юӧртіс Коми Республикалӧн культураса министр Валерий Коробов БЕАР Сӧветлӧн культура кузя ӧтувтӧм чукӧрлӧн уджалан  сӧвещание вылын  кывкӧртӧдъяс вӧчӧм бӧрын. (Сӧвещаниеыс муніс Норвегияса Киркенесын).

  В Коробов висьталіс, мый вӧзйӧмъяссӧ дасьтасны сэтшӧм сёрнитчӧмъяс подув вылын, кутшӧмъясӧс примитісны Норвегияса Харштад карын  Россияса да Норвежскӧй  культуралӧн II форум дырйи. Верктуяӧн лоӧны челядь да том йӧз  участвуйтӧмкӧд йитчӧм проектъяс. Видлӧг пыдди Валерий Коробов вайӧдіс «Коми Республикаса юркарын Эдвард Григлы сиӧм вежон» мероприятие, кодӧс дасьтӧ Коми Республикаса национальнӧй библиотека норвежскӧй композитор Эдвард Григлӧн чужӧмсянь  170 во тыригкежлӧ.  Проектыс пӧртсяс олӧмӧ 2013 воын.

Культураса министр сідзжӧ пасйис, мый музейын да театрын культурнӧй кооперациякӧд, а сідзжӧ гортса кӧлуй вӧчан-мичмӧдан искусствокӧд йитчӧм юалӧмъяс кындзи, проектъяссӧ кутасны видлавны сы боксянь, кыдзи вермасны БЕАР-ын участвуйтысь странаяс софинансируйтны найӧс.

